
މީރާ ޕޯސްޓް

އިންކަމް ޓެކްސްގެ ބޭނުމަށް

މާލީ ހިސާބުތައް އޮޑިޓްކުރުން

ވޮލިއުމް: 14   ނަންބަރު: 2   ފެބުރުވަރީ 2025



އެހެން ޓެކްސް ބަޔާންތަކާ ޚިލާފަށް، އިންކަމް ޓެކްސް ބަޔާނަކީ އެ ބަޔާން 

ތައްޔާރުކުރުމަށްޓަކައި ގިނަ ކަންތައްތަކެއް ފުރިހަމަކުރަންޖެހޭ ބަޔާނެއްކަމުން، 

މަސައްކަތްކުރުމަކީ  ދުރާލާ  ހުށަހެޅުމަށްޓަކައި  ބަޔާން  ޓެކްސް  އިންކަމް 

ވަރަށް މުހިންމު ކަމެކެވެ. ޓެކްސް ދައްކާ ފަރާތްތަކުގެ ތެރެއިން، ވިޔަފާރި 

މާލީ  ބަޔާނާއެކު  ޓެކްސް  އިންކަމް  ފަރާތްތަކުން  ބައެއް  ލިބޭ،  އާމްދަނީ 

ހިސާބުތައް ހުށަހަޅަން ޖެހެއެވެ. އަދި ބައެއް ފާރާތްތަކުން ހުށަހަޅަންޖެހޭ 

އޮޑިޓުކޮށްފައިވާ  އޮޑިޓަރަކު  ގަބޫލުކުރާ  މިރާއިން  ހިސާބުތަކަކީ  މަލީ 

ދުރާލާ  ކަންކަމަށް  މި  އެހެންކަމުން،  ހިސާބުތަކަށްވާންޖެހެއެވެ.  މާލީ 

ތައްޔާރުވެ، ސުންގަޑިއަށް ބަޔާން ހުށަހެޅުމަށް ވަރަށް ބޮޑަށް ސަމާލުކަން 

ދޭންޖެހެއެވެ.

 

ޖުމުލަ  ތެރެއިން  ފަރާތްތަކުގެ  ހުށަހަޅަންޖެހޭ  ބަޔާން  ޓެކްސް  އިންކަމް 

އާމްދަނީ އަހަރަކަށް 10 މިލިއަން ރުފިޔާއަށް ވުރެ އިތުރުވާ ފަރާތްތަކުން 

އޮޑިޓަރުގެ  އޮޑިޓުކޮށް،  ހިސާބުތައް  މާލީ  ބޭނުމަށް،  ޓެކްސްގެ  އިންކަމް 

ރިޕޯޓު ހުށަހަޅަން ޖެހޭނެއެވެ. މިގޮތުން އައްޔަންކުރާ އޮޑިޓަރު ވާންޖެހޭނީ 

މޯލްޑިވްސް  ދަ  އޮފް  އެކައުންޓެންސް  ޗާޓަރޑް  އޮފް  އިންސްޓިޓިއުޓް 

)ސީ.އޭ މޯލްޑިވްސް( އިން ހުއްދަ ދީފައިވާ މުސްތަޤިއްލު އޮޑިޓަރެއް ކަމުގައެވެ. 

މިގޮތުން، މީރާއިން ގަބޫލުކުރާ އޮޑިޓަރުންގެ ލިސްޓެއް މީރާގެ ވެބްސައިޓުން 

ލިބިވަޑައިގަންނަވާނެއެވެ. ޓެކްސް ދައްކާ ފަރާތްތަކުން އިންކަމް ޓެކްސްގެ ބޭނުމަށް 

އޮޑިޓަރަކު އައްޔަންކުރާއިރު، އެ އޮޑިޓަރަކީ ބަޔާން ހުށަހަޅާ ވަގުތާ ހަމަޔަށް، 

މިރާއިން ގަބޫލުކުރާ އޮޑިޓަރުންގެ ލިސްޓްގައި ހިމެނޭ ފަރާތަކަށް ވާންވާނެއެވެ. 

މިރާއިން  ބަލާއިރު  އަދަދާ  ފަރާތްތަކުގެ  ދައްކާ  ޓެކްސް  އޮޑިޓްކުރަންޖެހޭ 

އެހެންކަމުން،  ފަހާގަކުރެވެއެވެ.  މަދުކަން  އަދަދު  އޮޑިޓަރުންގެ  ގަބޫލުކުރާ 

ކުރުން ބުތައް އޮޑިޓް ނުމަށް މލާީ ހސިާ އިންކަމް ޓެކސްްގެ ބޭ
މީ ޑަ  މަރްޔަމް ވަހީދު މަރްޔަމް ވަހީދު، ސީނިއަރ ޓެކްސް އޮފިސަރ، ޓެކްސް އެކަޑަމީ، ސީނިއަރ ޓެކްސް އޮފިސަރ، ޓެކްސް އެކަ

މީގެ  ސަމާލުކަންދޭންވާނެއެވެ.  އައްޔަނުކުރުމަށް  އޮޑިޓަރަކު  ދުރާލާ، 

އޮޑިޓަށް  އަދާހަމަކޮށް،  ލިޔެކިޔުންތައް  ބޭނުންވާ  އޮޑިޓުކުރުމަށް  އިތުރުން 

ކުރާ  އޮޑިޓަރު  ވަގުތު  ކުރިޔަށްދާ  އޮޑިޓު  އަދި  ތައްޔާރުވާންވާނެއެވެ. 

އޮޑިޓްކުރުމުގެ  ދިނުމަކީ  އެއްބާރުލުން  ޖަވާބުދީ  އަވަހަށް  ސުވާލުތަކަށް 

މަސައްކަތް އަވަސްވާނެ ކަންކަމެވެ.  

އިންކަމް ޓެކްސް ބަޔާނާއެކު ހުށަހަޅާ އޮޑިޓަރުގެ ރިޕޯޓުގައި، އައްޔަންކޮށްފައިވާ 

ފަރާތަށް  ދައްކާ  ޓެކްސް  އޮންނަންވާނެއެވެ.  ސޮއިކޮށްފައި  އޮޑިޓަރު 

ރިޕޯޓާ  އޮޑިޓަރުގެ  ލާޒިމުކަމުގައިވާނަމަ،  ހުށަހެޅުން  ރިޕޯޓް  އޮޑިޓަރުގެ 

ނުލައި އިންކަމް ޓެކްސް ބަޔާން ބަލައިނުގަންނާނެއެވެ. އޮޑިޓަރުގެ ރިޕޯޓް 

ތައްޔާރުކުރުމަށް ވަގުތު ހޭދަވާނެތީވެ، ވަގުތު އޮއްވާ ތައްޔާރުނުވެވިއްޖެނަމަ، 

ކުރިމަތިވެދާނެއެވެ.  ދަތިތަކެއް  ހުށަހެޅުމަށް  ބަޔާން  ސުންގަޑިއަށް 

ވޭތުވާ  ހުށަނާޅައިފިނަމަ،  ސުންގަޑިއަށް  ބަޔާން  ޓެކްސް  އިންކަމް 

އަދި  ކުރެވޭނެއެވެ.  ޖޫރިމަނާ  ރޭޓުން  ރުފިޔާގެ   50 ދުވަހަކަށް  ކޮންމެ 

ކުރެވޭނެއެވެ. ޖޫރިމަނާ  އިން   0.5% އަދަދުގެ  ޓެކުހުގެ  ދައްކަންޖެހޭ 

އިންކަމް ޓެކްސް ބަޔާން ހުށަހަޅައި ފައިސާ ދެއްކުމުގެ ސުންގަޑިއަކީ 3030 ޖޫން  ޖޫން 

20252025 އެވެ. ތިޔަ ފަރާތަކީ އިންކަމް ޓެކްސް ބަޔާނާއެކު އޮޑިޓަރުގެ ބަޔާން 

ހުށަހަޅަންޖެހޭ ފަރާތެއްނަމަ، ލަސްނުކުރައްވާ، އޮޑިޓަރަކު އައްޔަނުކުރައްވާށެވެ. 

ލިންކުން  ތިރީގައިވާ  ލިސްޓު  އޮޑިޓަރުންގެ  ގަބޫލުކުރާ  މީރާއިން 

ލިބިވަޑައިގަންނަވާނެއެވެ.

https://www.mira.gov.mv/Pages/View/list_of_approved_auditors

https://www.mira.gov.mv/Pages/View/list_of_approved_auditors


ފަރާތްތަކުގެ  އެހެން  އުފެއްދުންތައް،  އަމިއްލަ  ގޮތުން  ހޯދުމުގެ  އާމްދަނީ 

ރީޓެއިލް ފިހާރަތައް މެދުވެރިކޮށް އާންމުންނަށް ފޯރުކޮށްދޭ ފަރާތްތައް މިހާރު 

ކޭކު  ހެދިކާ، ސޭންޑްވިޗް،  މީގެތެރޭގައި  ގިނައެވެ.  ވަރަށް  ދިވެހިރާއްޖޭގައި 

އަތްތެރި  ކުރެހުމާއި  ފަރާތްތަކާއި،  ތައްޔާރުކުރާ  ގޭގައި  ކާބޯތަކެތި  ފަދަ 

ވިއްކާ  މެދުވެރިކޮށް  ފިހާރަތައް  ރީޓެއިލް  އުފެއްދުންތައް  މަސައްކަތުގެ 

ފަރާތްތައް ހިމެނެއެވެ. މި ފަރާތްތަކުގެ އުފެއްދުންތައް ރީޓެއިލް ފިހާރަތަކުގައި 

އެ  ކުރަނީ  ގޮތެއްގައި  އާންމު  މަސައްކަތް  ވިއްކައިދިނުމުގެ  ބަހައްޓައި، 

މަސައްކަތުގެ އަގެއްގެ ގޮތުގައި ފިހާރަތަކުން ކޮމިޝަންއެއް ނަގާ ގޮތަށެވެ.

މުދަލާއި ޚިދުމަތުގެ އަގުން ނަގާ ޓެކްސް )ޖީ.އެސް.ޓީ(ގެ ބޭނުމަށް މިފަދަ 

ގޮތުގައެވެ.  "އޭޖެންޓް"ގެ  ބެލެވެނީ  ފިހާރަތައް  ރީޓެއިލް  މުއާމަލާތްތަކުގައި 

މުދަލުގެ ވެރިފަރާތް ނުވަތަ ވިއްކުމަށްޓަކައި ރީޓެއިލް ފިހާރާގައި މުދާ ބަހައްޓާ 

ފަރާތް ބެލެވެނީ "ޕްރިންސިޕަލް"ގެ ގޮތުގައެވެ. އެކި ހާލަތްތަކުގައި މި ފަދަ 

އޭޖެންޓް  މިގޮތުން  ތަފާތުވެއެވެ.  ގޮތް  ނަގާ  ޖީ.އެސް.ޓީ  މުއާމަލާތްތަކުން 

ފަރާތެއްނަމަ  ރަޖިސްޓަރީކޮށްފައިވާ  ޖީ.އެސް.ޓީއަށް  ޕްރިންސިޕަލަކީ  ނުވަތަ 

ނުވަތަ ރަޖިސްޓަރީކޮށްފައި ނުވާ ފަރާތެއްނަމަ އަދި ވިއްކާ މުދަލުގެ ބާވަތައް 

ބިނާކޮށް މިފަދަ މުއާމަލާތްތަކުން ޖީ.އެސް.ޓީ ނަގާ ގޮތް ތަފާތުވެއެވެ. މި 

 TR-2012/G8 ނަންބަރު  ރޫލިންގ  ޓެކްސް  އަލިއަޅުވާލާނީ  ލިޔުމުގައި 

މެދުވެރިވާ  އޭޖެންޓުން  ބަޔާންކޮށްފައިވާ،  ގައި   TR-2015/G28 އަދި 

ރީޓެއިލް  ތެރެއިން  ގަވާއިދުތަކުގެ  ނެގުމުގެ  ޖީ.އެސް.ޓީ  މުއާމަލާތްތަކުން 

ހަމަތަކަށެވެ. ނެގުމުގު  ޓެކްސް  މުދަލުން  ވިއްކާ  މެދުވެރިކޮށް  ފިހާރަތައް 

އޭޖެންޓުން މެދުވެރިވާ މުޢާމަލާތްތަކުން ޖީ.އެސް.ޓީ ނެގުން: "އޭޖެންޓު" އަދި އޭޖެންޓުން މެދުވެރިވާ މުޢާމަލާތްތަކުން ޖީ.އެސް.ޓީ ނެގުން: "އޭޖެންޓު" އަދި 

"ޕްރިންސިޕަލް" އަކީ ކޮބާ؟"ޕްރިންސިޕަލް" އަކީ ކޮބާ؟

މާނަކޮށްދީފައިވަނީ  އޭޖެންޓުން  ގައި   TR-2012/G8 ރޫލިންގ  ޓެކްސް 

"އެއްވެސް ފަރާތެއް )ޕްރިންސިޕަލް( ގެ ބަދަލުގައި އެ ފަރާތުގެ މުދަލާއި 

ޚިދުމަތް ތިންވަނަ ފަރާތަކަށް ފޯރުވައިދީގެން، ނުވަތަ ތިންވަނަ ފަރާތަކުން 

ޕްރިންސިޕަލްގެ  އެ  ހޯދައިދީގެން،  ޚިދުމަތް  މުދަލާއި  ޕްރިންސިޕަލަށް  އެ 

ފަރާތުން ހަރަކާތްތެރިވާ ނުވަތަ އެ ޕްރިންސިޕަލް ތަމްސީލުކުރާ ފަރާތަކަށެވެ."

އޭޖެންސީ އުސޫލުގެ ދަށުން، އޭޖެންޓެއް މެދުވެރިކޮށް މުދާ ނުވަތަ ޚިދުމަތެއް 

ކުން ޖީ.އެސް.ޓީ ނެގުން:  ން މދެުވެރިވާ މުއާމަލތާތްަ ންޓު އޭޖެ
އް މދެުވެރިކޮށް ވިއްކާ މދުާ ރީޓެއިލް ފިހާރަތަ

މީ ޑަ  ޢާއިޝަތު އިނާން ޙާތިމް ޢާއިޝަތު އިނާން ޙާތިމް،، ސީނިއަރ ޓެކްސް އޮފިސަރ، ޓެކްސް އެކަޑަމީ ސީނިއަރ ޓެކްސް އޮފިސަރ، ޓެކްސް އެކަ

ފޯރުކޮށްދޭއިރު، މި ފަދަ މުއާމަލާތްތައް ބަލައިގަނެވޭނީ ވަކި ދެ މުއާމަލާތް ކަމުގައެވެ. 

ޚިދުމަތް. އޭޖެންޓުކަމުގެ  ފޯރުކޮށްދިން  އޭޖެންޓް  ޕްރިންސިޕަލަށް   .1

2. ކަސްޓަމަރަށް ޕްރިންސިޕަލް ފޯރުކޮށްދިން މުދާ ނުވަތަ ޚިދުމަތް.

ޖީ.އެސް.ޓީ ގެ ބޭނުމަށް މިފަދަ މުއާމަލާތްތަކަށް އަމަލުކުރާނީ ޕްރިންސިޕަލް، 

އޭޖެންޓަށް އެއްވެސް މުދަލެއް ނުވަތަ ޚިދުމަތެއް ފޯރުކޮށްދީފައިނުވާ ކަމަށް 

ބަލައިގެންނެވެ. 

ޖީ.އެސް.ޓީ ގެ ބޭނުމަށް މިފަދަ މުއާމަލާތްތައްޖީ.އެސް.ޓީ ގެ ބޭނުމަށް މިފަދަ މުއާމަލާތްތައް

ފަރާތެއްނަމަ،  ރަޖިސްޓަރީކޮށްފައިވާ  ޖީ.އެސް.ޓީއަށް  އޭޖެންޓަކީ  އޭޖެންޓް:އޭޖެންޓް: 

ޕްރިންސިޕަލަށް އެ ފަރާތުން ފޯރުވައިދޭ އޭޖެންޓުކަމުގެ ޚިދުމަތުގެ ބަދަލުގައި 

ނަގާ ކޮމިޝަނުން ޖީ.އެސް.ޓީ ނަގަންވާނެއެވެ. މި ޚިދުމަތުން ޖީ.އެސް.ޓީ 

ނަގާނީ، ޕްރިންސިޕަލްގެ ބަދަލުގައި އޭޖެންޓް ފޯރުކޮށްދޭ މުދަލާއި ޚިދުމަތުން 

ޖީ.އެސް.ޓީ ނެގޭ ރޭޓުގައެވެ. އަދި އޭޖެންޓް، އެ ފަރާތުން ފޯރުކޮށްދިން އޭޖެންޓްކަމުގެ 

ޚިދުމަތުގެ ކޮމިޝަނާގުޅޭ ޓެކްސް އިންވޮއިސްއެއް ޕްރިންސިޕަލް ދޫކުރަންވާނެއެވެ.

ޚިދުމަތަކީ،  ނުވަތަ  މުދާ  ފޯރުކޮށްދޭ  އޭޖެންޓެ  ބަދަލުގައި  ޕްރިންސިޕަލްގެ 

ޖީ.އެސް.ޓީގެ ބޭނުމަށް އިސްތިސްނާ ނުވަތަ ޖީ.އެސް.ޓީ ޤާނޫނުގެ ހުދޫދުގެ 

ތެރޭގައި ނުހިމެނޭ މުއާމަލާތަކާއި ގުޅޭ މުދަލެއް ނުވަތަ ޚިދުމަތެއްނަމަ، މި 

ޖީ.އެސް.ޓީ ނެގުމުން  ކޮމިޝަނުން  އޭޖެންޓް ނަގާ  ގުޅިގެން  މުއާމަލާތާއި 

ޤާނޫނުގެ  ޖީ.އެސް.ޓީ  ވާނީ  ކޮމިޝަން  އެ  ނުވަތަ  ވާނެ  އިސްތިސްނާ 

ހުދޫދުގެ ތެރޭގައި ނުހިމެނޭ މުއާމަލާތަކަށެވެ.

ނުވަތަ  މުދަލެއް  އޭޖެންޓަކު  ބަދަލުގައި  ޕްރިންސިޕަލްގެ  ޕްރިންސިޕަލް:ޕްރިންސިޕަލް: 

ޚިދުމަތެއް ފޯރުކޮށްދޭނަމަ، އެ މުދަލާއި ޚިދުމަތް ފޯރުވައިދިން ކަމަށް ބެލެވޭނީ 

ޕްރިންސިޕަލެވެ. ވީމާ، ޕްރިންސިޕަލަކީ ޖީ.އެސް.ޓީއަށް ރަޖިސްޓަރީކޮށްފައިވާ 

ފަރާތެއްނަމަ، އެ މުއާމަލާތާ ގުޅިގެން ޓެކްސް އިންވޮއިސް، ކްރެޑިޓް ނޯޓް 

ނުވަތަ ޑެބިޓް ނޯޓް ތައްޔާރުކޮށް އެ މުއާމަލާތުން ޖީ.އެސް.ޓީ ނަގަންވާނީ 

ޕްރިންސިޕަލެވެ. އަދި ޕްރިންސިޕަލަކީ ޖީ.އެސް.ޓީއަށް ރަޖިސްޓަރީކޮށްފައިވާ 

އެ  ޓެކްސް  އިންޕުޓް  ގުޅޭ  ކޮމިޝަނާ  ދައްކާ  އޭޖެންޓަށް  ފަރާތެއްނަމަ 

ފަރާތަކަށް އުނިކުރެވޭނެއެވެ.



މިސާލުތައް – އޭޖެންޓް/ޕްރިންސިޕަލް ޖީ.އެސް.ޓީ އަށް ރަޖިސްޓަރީކޮށްފައިވާ މިސާލުތައް – އޭޖެންޓް/ޕްރިންސިޕަލް ޖީ.އެސް.ޓީ އަށް ރަޖިސްޓަރީކޮށްފައިވާ 

ހާލަތްތައްހާލަތްތައް

މިސާލު މިސާލު 11 – ޖީ.އެސް.ޓީއަށް ރަޖިސްޓަރީކޮށްފައިވާ އޭޖެންޓަކު ޖީ.އެސް.ޓީ އަށް  – ޖީ.އެސް.ޓީއަށް ރަޖިސްޓަރީކޮށްފައިވާ އޭޖެންޓަކު ޖީ.އެސް.ޓީ އަށް 

ރަޖިސްޓަރީކޮށްފައިވާ ޕްރިންސިޕަލްއެއްގެ ބަދަލުގައި ފޯރުކޮށްދޭ މުދާ/ޚިދުމަތްރަޖިސްޓަރީކޮށްފައިވާ ޕްރިންސިޕަލްއެއްގެ ބަދަލުގައި ފޯރުކޮށްދޭ މުދާ/ޚިދުމަތް

ފަރުދަކު އެ ފާރާތުން ގޭގައި ތައްޔާރުކުރާ ހެދިކާ، އެހެން ފަރާތެއްގެ ފިހާރައެއް 

މެދުވެރިކޮށް ކަސްޓަމަރުންނަށް ވިއްކައެވެ. ފިހާރައިން އެ ފަރާތަށް ފޯރުކޮށްދޭ 

އޭޖެންޓްކަމުގެ ޚިދުމަތަށް )ފިހާރައިން ހެދިކާ ވިއްކާ، ހެދިކާގެ ސޭލްސްއާ 

މި  ދައްކައެވެ.  ކޮމިޝަނެއް  ފިހާރައަށް  ބެލެހެއްޓުން(،  ކަންތައްތައް  ގުޅޭ 

ހާލަތުގައި ޕްރިންސިޕަލަކީ ހެދިކާ ތައްޔާރުކުރާ ފަރާތެވެ. އަދި އޭޖެންޓަކީ އެ 

ފާރާތުގެ ބަދަލުގައި ހެދިކާ ވިއްކާ ދޭ ފިހާރައެވެ.

 

އަށް  ޖީ.އެސް.ޓީ  ފަރާތްވެސް  ދެ  ޕްރިންސިޕަލް،  އަދި  އޭޖެންޓް 

އަގުން  މުދަލުގެ  ފޯރުކޮށްދެވުނު  މިހާލަތުގައި  ރަޖިސްޓަރީކޮށްފައިވާނަމަ: 

ގޮތަށެވެ. ބަޔާންކޮށްފައިވާ  ތިރީގައި  ޢަމަލުކުރާނީ  ނެގުމުގައި  ޖީ.އެސް.ޓީ 

1. ކަސްޓަމަރަށް ފޯރުކޮށްދޭ މުދަލުން ޖީ.އެސް.ޓީ ނަގަން ޖެހޭނެ

2. ކަސްޓަމަރަށް ފޯރުކޯށްދޭ މުދަލާއި ގުޅިގެން ޕްރިންސިޕަލް ޓެކްސް 

   އިންވޮއިސް ފޯރުކޮށްދޭންޖެހޭނެ

މީރާއަށް  ޖީ.އެސް.ޓީ  ގުޅޭ  މުދަލާއި  ފޯރުކޮށްދިން  3. ޕްރިންސިޕަލް 

   ދައްކަންޖެހޭނެ

4. ކަސްޓަމަރު، ޖީ.އެސް.ޓީއަށް ރަޖިސްޓަރީކޮށްފައިވާނަމަ، އެ ފަރާތުން 

   ދެއްކި ޖީ.އެސް.ޓީއާ ގުޅޭ އިންޕުޓް ޓެކްސް އުނިކުރެވޭނެ

އޭޖެންޓް ފޯރުކޮށްދިން އޭޖެންޓްކަމުގެ ޚިދުމަތުގެ ކޮމިޝަނުން ޖީ.އެސް.ޓީ 

ނެގުމުގައި ޢަމަލުކުރާނީ ތިރީގައި ބަޔާންކޮށްފައިވާ ގޮތަށެވެ.

ނަގަންވާނެ ޖީ.އެސް.ޓި  ކޮމިޝަނުން  ފަރާތުގެ  އެ  ފިހާރައިން،   .1

2. ފިހާރައިން އޭޖެންޓަށް ޓެކްސް އިންވޮއިސްއެއް ފޯރުކޮށްދޭން ޖެހޭނެ

3. ފިހާރައިން ކޮމިޝަނާ ގުޅޭ ޖީ.އެސް.ޓީ މީރާއަށް ދައްކަންޖެހޭނެ

ޓެކްސް އިންޕުޓް  ޖީ.އެސް.ޓީ  ދެއްކި  ފިހާރައަށް  ޕްރިންސިޕަލް،   .4

   ގޮތުގައި އުނިކުރެވިދާނެ

ޓެކްސް ރޫލިންގ TR-2012/G8 ގެ ދަށުން، އޭޖެންޓް އަދި ޕްރިންސިޕަލް 

ޖީ.އެސް.ޓީއަށް ރަޖިސްޓަރީކޮށްފައިވާނަމަ، ޓެކްސް އިންވޮއިސް ތައްޔާރުކުރުމުގައި 

އަދި ޖީ.އެސް.ޓީ ހިސާބުކުރުމުގައި "އަލްޓަނޭޓިވް އެޕްރޯޗް" ނުވަތަ އާންމުކޮށް 

މިގޮތުން: ބޭނުންކުރެވިދާނެއެވެ.  ގޮތެއް  އެހެން  ނޫން  ގޮތް  ޢަމަލުކުރާ 

1.   ފިހާރައިން ސިދާ ފޯރުކޮށްދޭ މުދަލެއްގެ ގޮތަށް، ކަސްޓަމަރުންގެ  

   އަތުން ޖީ.އެސް.ޓީ ނަގައި، ފިހާރައިގެ ނަމުގައި ޓެކްސް އިންވޮއިސް 

   ތައްޔާރުކޮށް، އެ މުއާމަލާތުން އެ ފަރާތަށް ޖީ.އެސް.ޓީ ދެއްކިދާނެ.

2. ހެދިކާ ތައްޔާރުކުރާ ފާރާތުން )ޕްރިންސިޕަލް(، ފިހާރައަށް ހެދިކާ

    ވިއްކިކަމަށް ޓެކްސް އިންވޮއިސްއެއް ދޫކުރެވިދާނެ، އަދި އެ މުއާމަލާތާ 

  ގުޅޭ ޖީ.އެސް.ޓީ އެ ފަރާތަށް މީރާއަށް ދެއްކިދާނެ

ޖީ.އެސް.ޓީ  ދެއްކި  ފަރާތަށް  ތައްޔާރުކުރި  ހެދިކާ  ފިހާރައިން،   .3

އުނިކުރެވޭނެ  ފަރާތަށް  އެ  ގޮތުގައި  ޓެކްސް  އިންޕުޓް    

4.  ހެދިކާ ތައްޔާރުކުރި  ފަރާތް ޖީ.އެސް.ޓީއަށް ރަޖިސްޓަރީކޮށްފައިވާނަމަ،     

ޓެކްސް  އިންޕުޓް  ޖީ.އެސް.ޓީ  ދެއްކި  ފިހާރައަށް  ފަރާތުން  އެ    

   ގޮތުގައި އުނިކުރެވިދާނެ

ފަރާތުން  ދެ  ހިސާބުކުރުމުންވެސް  ޖީ.އެސް.ޓީ  ގޮތަށް  މި  ވީމާ، 

ޖީ.އެސް.ޓީ  ގޮތަށް  ކިޔައިދިން  ފުރަތަމަ  ދައްކާނީ  މީރާއަށް 

ހިސާބުކުރިނަމަވެސް ދައްކަންޖެހޭނެ އަދަދެވެ.

•  ފިހާރައިން ޖީ.އެސް.ޓީ ދައްކާނި ހަމައެކަނި އެ ފަރާތުގެ ކޮމިޝަނުން

ދައްކަންޖެހޭ  ޚިދުމަތުން  މުދަލާއި  ފޯރުކޮށްދިން  ކަސްޓަމަރަށް   •

   ޖީ.އެސް.ޓީގެ އަދަދު މީރާއަށް ދައްކާނީ ޕްރިންސިޕަލް

ފުރިހަމައަށް  ފިހާރައިން  ހާލަތުގައި  ހިސާބުކުރާ  ޖީ.އެސް.ޓީ  މިގޮތަށް 

ރަނގަޅަށް އެ ފަރާތުގެ ލިޔެކިޔުންތައް ބަލަހައްޓަން ޖެހޭނެއެވެ. މި ގޮތުން 

ޕްރިންސިޕަލްގެ ނަން، އެޑްރެސް އަދި ޓިން ފަދަ މައުލޫމާތު ބަލަހައްޓަން

ޖެހޭނެއެވެ.

އޭޖެންޓަކު  ރަޖިސްޓަރީކޮށްފައިނުވާ  ޖީ.އެސް.ޓީއަށް   – އޭޖެންޓަކު   ރަޖިސްޓަރީކޮށްފައިނުވާ  ޖީ.އެސް.ޓީއަށް   –  22 މިސާލު މިސާލު 

ބަދަލުގައި  ޕްރިންސިޕަލްއެއްގެ  ރަޖިސްޓަރީކޮށްފައިވާ  ބަދަލުގައި ޖީ.އެސް.ޓީއަށް  ޕްރިންސިޕަލްއެއްގެ  ރަޖިސްޓަރީކޮށްފައިވާ  ޖީ.އެސް.ޓީއަށް 

ފޯރުކޮށްދޭ މުދާ/ޚިދުމަތްފޯރުކޮށްދޭ މުދާ/ޚިދުމަތް

އަކީ  )ޕްރިންސިޕަލް(  ފަރާތް  ތައްޔާރުކުރާ  ހެދިކާ  ހާލަތުގައި  މި 

ޖީ.އެސް.ޓީއަށް ރަޖިސްޓަރީކޮށްފައިވާ ފަރާތެއް ނަމަވެސް ފިހާރަ )އޭޖެންޓް( އަކީ 

ޖީ.އެސް.ޓީއަށް ރަޖިސްޓަރީކޮށްފައިނުވާ ފަރާތެކެވެ.

ފޯރުކޮށްދިން މުދަލުން ޖީ.އެސް.ޓީ ހިސާބުކުރާނީ ތިރީގައި ބަޔާންކުރާ ގޮތަށެވެ:

ޖެހޭނެ ނަގަން  ޖީ.އެސް.ޓީ  މުދަލުން  ފޯރުކޮށްދޭ  1.  ކަސްޓަމަރަށް 

2. ހެދިކާ ތައްޔާރުކުރާ ފަރާތުން ކަސްޓަމަރަށް ޓެކްސް އިންވޮއިސް 

  ދޫކުރަން ޖެހޭނެ
3.  ފޯރުކޮށްދިން މުދަލާ ގުޅޭ ޖީ.އެސްޓީ ހެދިކާ ތައްޔާރުކުރި ފަރާތުން 

   މީރާއަށް ދައްކަންޖެހޭނެ

4. ކަސްޓަމަރަކީ ޖީ.އެސް.ޓީ އަށް ރަޖިސްޓަރީކޮށްފައިވާ ފަރާތެއްނަމަ، 

      އެ ފަރާތުން ދެއްކި ޖީ.އެސް.ޓީ އިންޕުޓް ޓެކްސް ގޮތުގައި އުނިކުރެވިދާނެ

ފިހާރައަކީ ޖީ.އެސް.ޓީއަށް ރަޖިސްޓަރީކޮށްފައިވާ ފަރާތަކަށް ނުވާތީ، ހެދިކާ ހަދާ 



ފަރާތުން ނަގާ ކޮމިޝަނުން ޖީ.އެސް.ޓީ އެއް ނުނަގާނެއެވެ. އެހެންކަމުން، ހެދިކާ 

ހަދާ ފަރާތަކަށް މި މުއާލަތަކުން އިންޕުޓް ޓެކުހެއް އުންޏެއް ނުކުރެވޭނެއެވެ. 

ތައްޔާރުކުރާކަށްނުޖެހޭނެއެވެ. އިންވޮއިސްއެއް  ޓެކްސް  ފިހާރައިން  އަދި 

އަދި މީރާއަށް ޖީ.އެސް.ޓީ ދައްކާކަށްވެސް ނުޖެހޭނެއެވެ.

އޭޖެންޓަކު  ރަޖިސްޓަރީކޮށްފައިވާ  އަށް  ޖީ.އެސް.ޓީ   – އޭޖެންޓަކު   ރަޖިސްޓަރީކޮށްފައިވާ  އަށް  ޖީ.އެސް.ޓީ   –  33 މިސާލު މިސާލު 

ބަދަލުގައި ޕްރިންސިޕަލްއެއްގެ  ރަޖިސްޓަރީކޮށްފައިނުވާ  އަށް  ބަދަލުގައިޖީ.އެސް.ޓީ  ޕްރިންސިޕަލްއެއްގެ  ރަޖިސްޓަރީކޮށްފައިނުވާ  އަށް  ޖީ.އެސް.ޓީ 

ފޯރުކޮށްދޭ މުދާ/ޚިދުމަތްފޯރުކޮށްދޭ މުދާ/ޚިދުމަތް

)ޕްރިންސިޕަލް( ފަރާތަކީ  ތައްޔާރުކުރާ  ހެދިކާ  ހާލަތުގައި  މި 

ޖީ.އެސް.ޓީއަށް ރަޖިސްޓަރީކޮށްފައިނުވާ ފަރާތެއް ނަމަވެސް ފިހާރަ )އޭޖެންޓް( 

އަކީ ޖީ.އެސް.ޓީއަށް ރަޖިސްޓަރީކޮށްފައިވާ ފަރާތެކެވެ.

ހެދިކާ ތައްޔާރުކުރާ ފަރާތަކީ )ޕްރިންސިޕަލް( ޖީ.އެސް.ޓީއަށް ރަޖިސްޓަރކޮށްފައިވާ 

ޚިދުމަތުން  މުދަލާއި  ފޯރުކޮށްދޭ  ފަރާތުން  އެ  ނުވާތީ  ފަރާތަކަށް 

ޖީ.އެސް.ޓީއެއް ނުނަގާނެއެވެ. އަދި ހެދިކާ ހަދާ ފަރާތުން ޓެކްސް އިންވޮއިސް 

ތައްޔާރުކޮށް މީރާއަށް ޖީ.އެސް.ޓީ ދައްކާކަށް ނުޖެހޭނެއެވެ.

ތިރީގައި  ހިސާބުކުރާނީ  ޖީ.އެސް.ޓީ  ކޮމިޝަނުން  ގުޅޭ  މުއާމަލާތާ  މި 

ބަޔާންކޮށްފައިވާ ގޮތަށެވެ.

ފިހާރައިން އެ ފަރާތުގެ ކޮމިޝަނުން ޖީ.އެސް.ޓީ ނަގަން ޖެހޭނެ 	.1

ފިހާރައިން ޕްރިންސިޕަލް އަށް ޓެކްސް އިންވޮއިސް ދޫކުރަން ޖެހޭނެ 	.2

ކޮމިޝަނުން ނަގާ ޖީ.އެސް.ޓީ ފިހާރައިން މިރާއަށް ދައްކަންޖެހޭނެ 	.3

އެ  ފިހާރަތަކާއި  ޚިދުމަތްދޭ  ކަމުގެ  އޭޖެންޓް  ދަންނަވާނަމަ،  ހުލާސާކޮށް 

ޕްރިންސިޕަލްއަށް  ފޯރުކޮށްދޭ  ޚިދުމަތް  އަދި  މުދާ  މެދުވެރިކޮށް  ފަރާތް 

އުސޫލުތައް  ގަވާއިދުތަކާ  އޭޖެންސީ  އެންމެހާ  ގުޅޭ  އަށް  ޖީ.އެސް.ޓީ 

އަދި  TR-2012/G8 ރޫލިންގ  ޓެކްސް  މުހިންމެވެ.  އެގުން 

 TR-2015/G28 ގައި ބަޔާންކޮށްފައިވާ ގޮތްތަކަށް މި މިފަދަ މުއާމަލާތްތައް ކުރުމުން 

ދެއްކުމަށް  ޓެކްސް  ހިސާބުކޮށް،  އަދަދު  ރަނގަޅު  ޖީ.އެސް.ޓީގެ 

ވެބްސައިޓްއިން  މީރާގެ  ވެސް  ރޫލިންގ  ޓެކްސް  ދެ  މި  ފަހިވާނެއެވެ. 

ލިބިވަޑައިގަންނަވާނެއެވެ.



ހިލޭ  ފަރާތައް  ލިބިގަންނަ  ޚިދުމަތް  ފަރާތްތަކުން  ހިންގާ  ވިޔަފާރި 

ފޯރުވައިދިނުމަކީ  ޚިދުމަތް  މުދަލާއި  އުސޫލުން  ކޮންޕްލިމެންޓަރީ  ނުވަތަ 

ވިޔަފާރި  މަގުސަދަކީ  މައިގަނޑު  ކުރުމުގެ  މިހެން  މިކަން  އާންމުކަމެކެވެ. 

އަދި  އިތުރުކުރުމަށް  ހިތްހަމަޖެހުން  ކަސްޓަމަރުންގެ  ކުރިއެރުވުމަށާއި، 

މުދާ ނުވަތަ  ގޮތުގައި އެ  ފަރާތްތަކަށް ޗެރިޓީއެއްގެ  ލިބިގަންނަ  ޚިދުމަތް 

ޚިދުމަތް ފޯރުކޮށްދިނުމެވެ. ކޮންޕްލިމެންޓަރީ މުދަލާއި ޚިދުމަތް ނުވަތަ ހިލޭ 

އަތުން  ފަރާތުގެ  ލިބިގަންނަ  ޚިދުމަތް  ޚިދުމަތަކީ  މުދަލާއި  ފޯރުކޮށްދޭ 

އަގެއް ނުނަގައި ފޯރުވައިދޭ މުދަލާއި ޚިދުމަތެވެ. ހިލޭ ފޯރުވައިދޭ މުދަލާއި 

ޚިދުމަތުން، މުދާ ނުވަތަ ޚިދުމަތް ލިބިގަންނަ ފަރާތުން ޓެކްސް ދައްކަން 

ނުޖެހޭއިރު، ވިޔަފާރިތަކުން ޖީ.އެސް.ޓީ ޤާނޫނާއި ގަވާއިދުގައި ބަޔާންކޮށްފައިވާ 

ލިޔުމުގައި  މި  ދައްކަންޖެހޭނެއެވެ.  ޓެކްސް  ހިސާބުކޮށް  ޓެކްސް  ގޮތަށް 

ފަރާތްތަކުން  އެ  ފޯރުވައިދޭނަމަ  ހިލޭ  ޚިދުމަތް  މުދަލާއި  އަލިއަޅުވާލާނީ، 

އުސޫލުތަކަށެވެ. ޢަމަލުކުރަންވީ  ދަށުން  ގަވާއިދުގެ  ޤާނޫނާއި  ޖީ.އެސް.ޓީ 

ޖީ.އެސް.ޓީ އިން އިސްތިސްނާ ކުރުމަށް ކަނޑައަޅާފައިވާ ވަކި ޝަރުތުތައްޖީ.އެސް.ޓީ އިން އިސްތިސްނާ ކުރުމަށް ކަނޑައަޅާފައިވާ ވަކި ޝަރުތުތައް

ފޯރުކޮށްދިން  ހިލޭ  ޚިދުމަތެއް  ނުވަތަ  މުދަލެއް  އުސޫލުން،  އާންމު 

ކަމުގައިވިޔަސް، އެ މުދާ ނުވަތަ ޚިދުމަތުގެ ބާޒާރު އަގުގައި އެ މުދަލާއި 

ޚިދުމަތައްވާ ޖީ.އެސް.ޓީ ހިސާބުކުރަންވާނެއެވެ. ނަމަވެސް، މުދަލާއި ޚިދުމަތުގެ 

އަގުން ޖީ.އެސް.ޓީ ނެގުމުގެ ޤަވާއިދުގެ 54 ވަނަ މާއްދާގެ ދަށުން މުދަލާއި 

ޚިދުމަތް ލިބިގަންނަ ފަރާތަށް ހިލޭ ފޯރުވައިދޭ މުދަލާއި ޚިދުމަތުގެ ތެރެއިން، 

ނުޖެހޭނެއެވެ. ދައްކާކަށް  ޖީ.އެސް.ޓީ  ޚިދުމަތުން  މުދަލާއި  އަންނަނިވި 

 

ޕްރޮމޯޓްކުރުމަށް  ވިޔަފާރި  ފަރާތުގެ  ފޯރުވައިދޭ  ޚިދުމަތް  މުދަލާއި  ޕްރޮމޯޓްކުރުމަށް .  ވިޔަފާރި  ފަރާތުގެ  ފޯރުވައިދޭ  ޚިދުމަތް  މުދަލާއި   .11

ފޯރުވައިދޭ މުދަލާއި ޚިދުމަތް؛ފޯރުވައިދޭ މުދަލާއި ޚިދުމަތް؛

މުދަލާއި ޚިދުމަތް ފޯރުވައިދޭ ފަރާތުގެ ވިޔަފާރި ސީދާ ގޮތުން ޕްރޮމޯޓުކުރުމަށް 

ޚިދުމަތް  ނުވަތަ  މުދާ  ތެރެއިން،  ޚިދުމަތްތަކުގެ  މުދަލާއި  ފޯރުވައިދޭ 

ލިބިގަންނަ ފަރާތަކީ މުދާ ނުވަތަ ޚިދުމަތް ލިބިގަންނަ ފަރާތުގެ ވިޔަފާރި 

ނުވަތަ އެފަދަ އެހެން ފަރާތެއްގެ ވިޔަފާރި ޕްރޮމޯޓްކުރުމުގެ ވިޔަފާރިކުރާ 

ފަރާތެއްނަމަ، އަދި މި ފަދަ ފަރާތެއްގެ މުވައްޒަފެއްނަމަ، ނުވަތަ ވިޔަފާރި 

ހލިޭ ފޯރުވައިދޭ މދުަލާއި 
ން ން ޖީ.އެސް.ޓީ ނެގު ޚދިުމތަު

 މަރްޔަމް އާދަމ މަރްޔަމް އާދަމްް، މެނޭޖަރ، ކޮންޓެކްޓް ސެންޓަރ، މެނޭޖަރ، ކޮންޓެކްޓް ސެންޓަރ

ކުރާފަރާތެއް  ވިޔަފާރި  އާންމުކުރުމުގެ  ޕަބްލިކޭޝަންތައް  ޕްރޮމޯޓްކުރުމަށް 

އާންމުކުރުމުގެ  ޕަބްލިކޭޝަންތައް  ބަޔަކީ  ވިޔަފާރީގެ  އެފަރާތުގެ  ނުވަތަ 

މަސައްކަތް ކުރާ ފަރާތެއްނަމަ، ނުވަތަ އެފަރާތެއްގެ މުވައްޒަފެއްނަމަ ނުވަތަ 

ކޮންޓްރެކްޓަރެއްނަމަ، އެ މުވައްޒަފު ނުވަތަ ކޮންޓްރެކްޓަރު އެ މުދާ ނުވަތަ 

ޕަބްލިކޭޝަންތައް  އެ  ފަރާތުން  ޕަބްލިޝްކުރާ  ލިބިގަންނަނީ  ޚިދުމަތް 

އާންމުކުރުމުގެ ބޭނުމަށްނަމަ، އެ މުދާ ނުވަތަ ޚިދުމަތް ފޯރުވައިދިން ވަގުތު 

އެއީ ހިލޭ ފޯރުވައިދިން މުދަލެއް ނުވަތަ ޚިދުމަތެއްގެ ގޮތުގައި ބެލެވޭނެއެވެ.

ބޭނުންތަކަށް  ވިޔަފާރީގެ  ފަރާތުގެ  ފޯރުވައިދޭ  ޚިދުމަތް  މުދަލާއި  ބޭނުންތަކަށް .  ވިޔަފާރީގެ  ފަރާތުގެ  ފޯރުވައިދޭ  ޚިދުމަތް  މުދަލާއި   .22

ފޯރުވައިދޭ މުދަލާއި ޚިދުމަތް؛ފޯރުވައިދޭ މުދަލާއި ޚިދުމަތް؛

މުދަލެއް  ބޭނުމަށް،  ވިޔަފާރީގެ  ފަރާތުގެ  ފޯރުވައިދޭ  ޚިދުމަތް  މުދަލާއި 

ނުވަތަ ޚިދުމަތެއް ފޯރުވައިދޭނަމަ، އެ މުއާމަލާތުން ޖީ.އެސް.ޓީ ނަގާކަށް 

ނުޖެހޭނެއެވެ. ވިޔަފާރީގެ ބޭނުމަށް މުދަލެއް ނުވަތަ ޚިދުމަތެއް ފޯރުކޮށްދިން 

ކަމަށް ބެލެވޭނީ އެ މުދާ ނުވަތަ ޚިދުމަތް ލިބިގަންނަ ފަރާތުން އެ ފަރާތުގެ 

ހުރިހައި ހަރަކާތްތަކެއް ހިންގަނީ މުދަލާއި ޚިދުމަތް ފޯރުވައިދޭ ފަރާތުގެ 

ވިޔަފާރި ހިންގުމާ ނުވަތަ މެނޭޖްކުރުމާ ނުވަތަ އޮޕަރޭޓްކުރުމާ ނުވަތަ މާލީ 

ކަންކަމާ ނުވަތަ އިދާރީ ކަންކަމާ ގުޅިގެން ކަމަށްވާނަމައެވެ. އަދި މުދަލާއި 

ޚިދުމަތް ފޯރުކޮށްދެނީ ވިޔަފާރި ޕްރޮމޯޓް ކުރުމަށް ނޫނީ ވިޔަފާރީގެ ބޭނުމަށް 

ނަމަވެސް، މުދަލާއި ޚިދުމަތް ލިބިގަންނަ ފަރާތުން، އެ މުދާ ނުވަތަ 

ޚިދުމަތް ބޭނުންކުރަނީ އަމިއްލަ ބޭނުންތަކަށާއި ވިޔަފާރި ބޭނުންތަކަށްނަމަ، 

އެކަށީގެންވާ  ހިސާބުކުރަންވާނީ  ޖީ.އެސް.ޓީ  މުއާމަލާތަކުން  އެ 

ނިސްބަތުން އަމިއްލަ ބޭނުންތަކަށް ބޭނުންކުރި މުދަލާއި ޚިދުމަތުންނެވެ.

168168 ގަޑިރިރުގެ އުސޫލު  ގަޑިރިރުގެ އުސޫލު 

މުދަލާއި ޚިދުމަތުގެ އަގުން ޓެކްސް ނެގުމުގެ ގަވާއިދުގެ 54 ވަނަ 

މާއްދާގެ )ރ( ގައިވާ ގޮތުން، މުދަލާއި ޚިދުމަތް ލިބިގަންނަ ފަރާތަކީ 

ހުރި  ގުޅުން  މުވައްޒަފަކާ  ފަރާތުގެ  އެ  މުވައްޒަފެއް،  ފަރާތުގެ  އެ 

ފަރާތެއް، އެ ފަރާތުގެ ޑިރެކްޓަރެއް، އެ ފަރާތުގެ ޑިރެކްޓަރަކާ ގުޅުން 

ހުރި ފަރާތެއް ނުވަތަ މުދަލާއި ޚިދުމަތް ފޯރުވައިދޭ ފަރާތާ ގުޅުން 

ހުރި ފަރާތެއްނަމަ، 168 ގަޑިއިރާ ހަމައަށް ފޯރުވައިދިން މުދަލާއި 

ޚިދުމަތުން ޖީ.އެސް.ޓީ ނަގާކަށް ނުޖެހެއެވެ. ނަމަވެސް 168 ގަޑިއިރާ 

ހަމައަށް އެ މުއާމަލާތުން ޖީ.އެސް.ޓީ ހިސާބުކުރަން ނުޖެހޭނީ އެ 

ފަދަ ފަރާތްތަކުން މުދަލާއި ޚިދުމަތް ފޯރުވައިދޭ ފަރާތުގެ ވިޔަފާރީގައި 

އެކަށީގެންވާ މިންވަރެއްގެ ވަގުތު ސީދާ ގޮތުން ހަރަކާތްތެރިވާ ދުވަހަކުއެކަށީގެންވާ މިންވަރެއްގެ ވަގުތު ސީދާ ގޮތުން ހަރަކާތްތެރިވާ ދުވަހަކު 

ނުވަތަ  ރިޒޯޓެއްގައި  ޓޫރިސްޓް  ޚިދުމަތަށެވެ.  މުދަލާއި  ފޯރުވައިދޭ 

އިންޓަގްރޭޓެޑް ޓޫރިސްޓް ރިޒޯޓެއްގައި ވަޒީފާގައި އުޅޭ އެ ރިޒޯޓުގައި 

އޭނާގެ ވަޒީފާ މެދުކެނޑުމެއްނެތި އަދާކުރަމުންދާ މީހަކަށް އެ ރިޒޯޓުގައި 



ނުހިނގާނެއެވެ. އުސޫލެއް  މި  ޚިދުމަތްތަކަށް  މުދަލާއި  ފޯރުވައިދޭ 

ޚަރަދުތައް  މައިގަނޑު  ނުވަތަ  ޚަރަދެއް  ހުރިހައި  އިދާރާއެއްގެ  އެ  ޚަރަދުތައް .  މައިގަނޑު  ނުވަތަ  ޚަރަދެއް  ހުރިހައި  އިދާރާއެއްގެ  އެ   .33

ހަދިޔާކުރާ  ގޮތުގައި  ޗެރިޓީގެ  އިދާރާއަކަށް  ކުރާ  ބަޖެޓުން  ހަދިޔާކުރާ ދައުލަތުގެ  ގޮތުގައި  ޗެރިޓީގެ  އިދާރާއަކަށް  ކުރާ  ބަޖެޓުން  ދައުލަތުގެ 

މުދަލާއި ޚިދުމަތްމުދަލާއި ޚިދުމަތް

ޚަރަދުތައް  މައިގަނޑު  ނުވަތަ  ޚަރަދެއް  ހުރިހައި  އިދާރާއެއްގެ  އެ 

ހަދިޔާކުރާ  ގޮތުގައި  ޗެރިޓީގެ  އިދާރާއަކަށް  ކުރާ  ބަޖެޓުން  ދައުލަތުގެ 

މީގެ  ނުޖެހެއެވެ.  ހިސާބުކުރާކަށް  ޖީ.އެސް.ޓީ  ޚިދުމަތުން  މުދަލާއި 

ފައިސާއިން  ގޮތުގައި  ޗެރިޓީގެ  ފަރާތްތަކުން  ކުރާ  ވިޔަފާރި  އިތުރުން 

ނުޖެހެއެވެ. ހިސާބުކުރާކަށް  ޖީ.އެސް.ޓީ  ހަދިޔާއިންވެސް  ދޭ 

އެކުއެކީ ދޭ މުދަލާއި ޚިދުމަތްއެކުއެކީ ދޭ މުދަލާއި ޚިދުމަތް

މުދަލާއި ޚިދުމަތް ފޯރުވައިދެނީ މުދަލާއި ޚިދުމަތުގެ އަގުން ޓެކްސް 

ނެގުމުގެ ގަވާއިދު ގެ 54 ވަނަ މާއްދާގެ )ހ( ގައި ބަޔާންކުރާ 

ފަރާތްތަކަށާއި އެ ފަރާތާ ގުޅުން ހުރި ފަރާތް ނުވަތަ ފަރާތްތަކަކަށް 

އެއްކޮށް ކަމަށްވާނަމަ، ހިލޭ ފޯރުކޮށްދޭ މުދަލާއި ޚިދުމަތުގެ އަގުގައި 

ނުވަތަ  މުދަލުގެ  އެ  ކަނޑައެޅުމަށް  އަގު  ޖީ.އެސް.ޓީގެ  ހިމެނޭ 

ގުނަކުރަންވާނެއެވެ. ކަސްރާ  އަންނަނިވި  އަގާ  ބާޒާރުގެ  ޚިދުމަތުގެ 

A/B

A= ގަވާއިދުގެ 54 ވަނަ މާއްދާގެ )ހ( ރައްދުވާ ފަރާތްތަކުގެ އަދަދު 

B= މުދާ ނުވަތަ ޚިދުމަތް ލިބިގަތް ފަރާތްތަކުގެ ޖުމުލަ އަދަދު

ރިކޯޑް ބެލެހެއްޓުންރިކޯޑް ބެލެހެއްޓުން

ނުވަތަ  ހިލޭ  ރިކޯޑުތަކާއި  ބެހޭ  ޓެކުހާ  ފަރާތެއްގެ  ރަޖިސްޓަރީކޮށްފައިވާ 

ކޮމްޕްލިމެންޓަރީ އުސޫލުން ފޯރުވައިދޭ މުދަލާއި ޚިދުމަތުގެ ތަފުސީލުތައް އެ 

ރިކޯޑަކާ ގުޅޭ ޓެކްސް ނެގޭ މުއްދަތު ނިމޭ ތާރީޚުން ފެށިގެން 5 އަހަރު 

ދުވަހުގެ މުއްދަތަށް އެ ފަރާތުން ބަލަހައްޓަންވާނެއެވެ. ރަޖިސްޓަރީކޮށްފައިވާ 

ފަރާތުން ފޯރުވައިދިން މުދަލަކާ ނުވަތަ ޚިދުމަތަކާ ގުޅޭ ފައިސާ ލިބުނު ދުވަހާއި 

ފަސޭހަކަމާއެކު  ހިނދެއްގައި  ބޭނުންވެއްޖެ  ބަލަން  މީރާއިން  ގޮތް  ލިބުނު 

އެކަންކަން ބެލޭނެފަދަ ގޮތަކަށް ވިޔަފާރީގެ ރަސީދުތަކާއި އެއާ ގުޅުންހުރި 

ނުވަތަ  މުވައްޒަފުން  އިތުރުން  މީގެ  ބަލަހައްޓަންވާނެއެވެ.  ލިޔެކިޔުންތައް 

ގަވާއިދުގެ 54 ވަނަ މާއްދާގެ )ރ( ހިނގާ ފަތާތްތަކުން މަަސައްކަތުގައި 

ހޭދަވީ ވަގުތު އެނގޭގޮތަށް ލިޔެކިޔުންތައް ބަލަހައްޓަންވާނެއެވެ.

1705 ވަނަ އަހަރުގައި، ރަޝިޔާގެ އެމެޕަރާރ، ޕީޓަރ ދަ 

ގްރޭޓް، ހުޅަނގުގެ އާދަކާދަތައް ރަޝިޔާއަށް ތައާރަފުކޮށް، 

ރަޝިޔާ ޒަމާނީކުރުމަށް އެ ފަރާތުން ކުރި މަސައްކަތްތަކުގެ 

އެ  ފެއްޓިއެވެ.  ނަގަން  ޓެކްސް  ތުނބުޅިން  ތެރެއިން 

ޒަމާނުގައި ތުނބުޅިއަކީ ރަޝިޔާގެ މުސްކުޅި ސަގާފަތުގެ 

ސަގާފަތަށް  ހުޅަނގުގެ  ދެކެނުއިރު،  ގޮތުގައި  ރަމްޒެއްގެ 

އަދި  ފްރާންސް  ކަމުދިޔައީ  އަށް  ޕީޓރ  ތާއިދުކުރާ 

ފެޝަން  ޤައުމުތަކުގައި  ހުޅަނގުގެ  ފަދަ  އިންގްލޭންޑް 

އެހެންކަމުން  އެވެ.  ލުކް"  ޝޭވް  "ކްލީން  ކަމުގައިވާ 

އެނގޭތަ؟އެނގޭތަ؟
ރަޝިޔާގައި މި ފެޝަނަށް ހިތްވަރު ދިނުމަށްޓަކައި، ޕީޓަރ 

ނިންމީ ތުނބުޅި ބެހެއްޓުމަށް ބޭނުންވާ ފިރިހެނުންގެ އަތުން 

ޓެކްސްއެއް ނެގުމަށެވެ. މި ފިޔަވަޅަކީ ރަޝިޔާ "މޮޑާރން" 

ފިޔަވަޅުތަކުގެ  އެތައް  ތަންފީޒުކުރަމުންދިޔަ  ޕީޓަރ  ކުރުމަށް 

ފަރާތްތަކުން  ގިނަ  ނަމަވެސް،  ފިޔަވަޅެވެ.  އެއް  ތެރެއިން 

ދިން  ދެކޮޅަށް  ސަގާފަތާ  ގައުމުގެ  އެ  ދެކުނީ  ފީ  މި 

ހަމަލާއެއްގޮތުގައެވެ. އަދި މި ފީ އަށް ރަޝިޔާގެ ގިނަ ފަރާތްތަކުން 

ދެކޮޅުހެދިއެވެ. ތުނބުޅިން ޓެކްސް ނެގުން ހުއްޓުމަކަށް އައީ 

1772 ވަނަ އަހަރު ކެތަރިން ދަ ގްރޭޓްގެ ވެރިކަމުގައެވެ. 




